
Republika e Kosovës 

Republika Kosova – Republic of Kosovo 

 

Komuna e Mitrovicës së Jugut 

Opština Juzna Mitrovica – Municipality of Mitrovica South 

 

KUVENDI I KOMUNËS SË MITROVICËS SË JUGUT 

Nr. 02-060/01-00744344 /24 dt. 26.11.2024  

Mitrovicë 

 

 

P R O C E S V E R B A L 

Nga mbledhja e 36-të e rregullt e Kuvendit të Komunës 

  

 Koha:     26.11.2024 ora 10:00 

 Vendi:    Salla e mbledhjeve të Kuvendit të Komunës 

Të pranishëm: Anëtarët e Kuvendit: Vesa Broja, Shkëlqim Ibrahimi, Majlinda Kurti, Xhafer 

Preteni, Florina Çitaku, Fadil Veseli, Nazmije Sejdiu, Fisnik Krasniqi, Hamdi Hasani, Egzon 

Hamza, Lavdim Zeneli, Nafije Rexha, Faruk Mujka, Shkurta Shosholli Musa, Hysen Muzliukaj, 

Naser Muja, Armend Begu, Ekrem Sadiku, Jeton Zeneli, Kushtrim Zeneli, Erseka Barani, Sevdaim 

Uka, Gazmend Asllani, Muhamed Hoti, Oltion Ahmeti, Ardita Aliu, Gjergj Beka, Jeton Ujkani dhe 

Vesel Neziri.  

Kryetari i Komunës Z. Bedri Hamza 

Drejtorët e Drejtorive 

Përfaqësues të Shoqërisë Civile  

Mediat  

Munguan: Fisnik Suma, Mentor Vinarci, Flutura Beka Kamberaj, Elidiana Budini Haziri, 

Xhyljeta Imeri dhe Xhevrije Bahtiri Ademi. 

 

Mbledhjen e hapi dhe kryesoi Kryesuesja Kuvendit Znj. Vesa Broja, e cila fillimisht përshëndeti 

Kryetarin e Komunës, anëtarët e Kuvendit, mediat dhe të pranishmit tjerë. Kryesuesja Kuvendit në 

vazhdim theksoi se zbatim të nenit 43, të Ligjit Nr. 03/L-040 Për vetëqeverisje lokale; nenit 3, 

paragrafi 1, nënparagrafi 1.2, dhe nenit 5, të Udhëzimit Administrativ (MAPL) Nr. 02/2015 për 

mbajtjen e mbledhjeve të Kuvendit të Komunës; nenit 50, paragrafi 1, nënparagrafi 1.2, dhe nenit 

52, paragrafi 1, të Statutit të Komunës kam thirrur mbledhjen e 36-të të Kuvendit të Komunës me 

rendin e ditës të paraparë me thirrje, dhe po hapi diskutimin për rendin e ditës. 

Faruk Mujka: Pas diskutimit me grupin tonë dhe pas mungesës suaj Kryetar në debatin “Jeta në 

Kosovë” të cilën e kemi pas javën e kaluar, e cila ka qenë një ngjarje e parë që ka ndodhë tek ne, 

pra mos përgjigjja juaj Kryetar ndaj asamblistëve dhe qytetarëve në njëfarë mënyre i bie disrespekt 

edhe ndaj asamblistëve po edhe ndaj qytetarëve, ikje nga përgjegjësitë e juaja nga debati  dhe 

zhvlerësim i asamblistëve, në një far mënyre keni dashur me tregu që ne nuk jemi niveli juaj, sepse 

tani ju veç pretendoni nivel tjetër dhe ne këtu më shumë ju shërbejmë si një fasadë e demokracisë, 

duke mos dash me luajt rolin vetëm si fasadë e demokracisë dhe duke e parë se ne nuk jemi të 

nevojshëm për ju, atëherë as ne nuk e shohim të nevojshëm qëndrimin në sallë pas  asaj që ju thjesht 

në njëfarë mënyre nuk keni dashur me na respektu si asamblistë. Mirëpo po shihet se në një farë 

mënyre keni dhënë dorëheqje nga të qenurit Kryetar i Komunës e deri sa disa sene nuk delegohen 

tek të tjerët mirëpo unë mendoj që ju lirisht mund të vazhdoni me ata që i keni me mendime të njëjta.  

Kryetari i Komunës Z. Bedri Hamza: Zoti Mujka, gjatë këtyre tri viteve kam bërë përpjekje 

maksimale, besoj që kam arrit me ju respektu brenda dijes dhe kapacitetit tim edhe si asamblist, po 

edhe si njeri, secilin prej juve, jam shumë i bindur që në momentet e caktuara kam qenë më i 

kujdesshëm me asamblistët të cilët i përfaqësojnë partitë opozitare se sa edhe vetë pozitën. Sa herë 

që ka pas diskutime, propozime e që kanë qenë në dobi të qytetarëve të Mitrovicës unë jam 

solidarizua, kam veprua sipas kërkesave të asamblistëve nga radhët e partive opozitare, unë jam këtu 

për të dhënë llogari para qytetarëve, por edhe para asamblesë. Le të hyjë dikush, le t'i shikojë 

evidencat e mbledhjeve të asamblesë, jam i bindur që jam ndër Kryetarët që në mbledhjet e 

asamblesë kam qenë më i rregullti, nuk jam i sigurt a kam munguar dy herë për tri vite. Sa i përket 

çështjes së debateve unë jam i hapur për debat gjithmonë, kam qenë i hapur gjithmonë edhe në 

asamble, e pranoj edhe vlerësoj mendimin ndryshe edhe kur nuk më pëlqen, i pranoj edhe vlerësoj 

kritikën përmbajtjesore edhe konstruktive, asnjëherë s'e kam problem. Përtej dallimeve politike, 

është mirë që ka më shumë parti politike, është mirë që është pluralizëm, është mirë që dallojmë  

konceptualisht, dikush mendon ndryshe, dikush ndryshe po përtej tjerave gjithmonë kam qenë dhe 

do të jem i kujdesshëm si bashkëqytetarë që raportet ndër njerëzore dhe ndër personale me i pas në 

nivelin më të lartë, për këtë kam qenë shumë i kujdesshëm dhe do të vazhdoj të jem i kujdesshëm. 

Sa u përket arritjeve, sigurisht se kur të vjen koha e votave, qytetarët do të na tregojnë secilit venin 

me votë, e kanë treguar edhe në të kaluarën, do e tregojnë edhe në të ardhmen. 

Unë rri në programin, me të cilin kam garuar, nuk janë të dhënat e mija, po janë të dhënat të 

institucioneve tjera dhe del që jemi në mesin e komunave që kemi përmbushë më së shumti 

premtimet që kemi dhënë. Fatbardhësisht, kam dëshirë dhe pres, sepse nuk flas pa ndodhë ngjarja, 

por ka gjasa që do të filloj edhe renovimi i Gjimnazit, sepse kam dëshirë dhe e kam në projekt, po 

ashtu edhe fillimi i ndërtimit të shkollës së muzikës pra edhe këto dy projekte pres që këto ditë të 

fillojnë. Kemi pas vështirësi, e kam thënë që janë një barrë e madhe një pjesë e obligimeve të 

kontratave kolektive diku mbi dhjetë milionë sa ky mandat qeverisës ka pagu për obligimet të 

prapambetura, kanë qenë një barrë e madhe për buxhetin e Komunës.  

Sa i përket garës politike është tjetër nivel, bëj garë me partitë politike, kam dalë me ofertën 

time, qytetarët do e vlerësojnë, në moment që shpallen rezultate zgjedhore, çfarëdo që të jetë 

rezultati zgjedhor për mua është i pranueshëm. Unë nuk kam punë me individ, unë nuk kam punë 

me çështje të caktuara, merrem ekskluzivisht me punën time, pasdite, vikendeve, asnjëherë nuk e 

ndali aktivitetin, çdo ditë jam në komunë. Unë nuk ia kam delegu autorizimin e nënshkrimit askujt, 

të gjitha dokumentet vet i nënshkruaj dhe nuk ka dokument që pret për nënshkrim në zyrën time as 

dy ditë.  

Z. Mujka, e kam shikuar misionin, më keni befasuar me një deklaratë tuajën, unë asnjëherë nuk 

jam lëshua në të pavërteta asnjëherë nuk kam thënë diçka në mungesë të fakteve, kështuqë shumë 

keq më vjen që më ke detyruar që unë e ti me u pa në gjykatë. Unë asnjë herë nuk kam folur për 

tjetërsimin e pronave, për shitjen e pronave, komuna nuk ka të drejtë me shitë pronat, komuna ka të 

drejtë me i këmbye pronat po jo me i shitë, asnjëherë nuk kam fol për ndërrimin e pronave, jashtë 

pjesës e cila e tejkalon vendimin për interes. Asnjëherë nuk kam folur për dhënien e dokumenteve 

edhe pronave komunale në hipoteka. Kam dokument që nuk ka të drejtë me i nënshkruar kontratat 

e prokurimit asnjë person, e kam interpretim përveç zyrtarit kryesor administrativ. Unë kam 

dëshmua që për këtë qytet, për këtë Kosovë, aq sa kam ditë aq sa kam mundur me e bë më të mirën 

dhe nuk jam kursyer. Unë nuk dalloj njerëzit në patriot e më pak patriot, por unë kam dëshmua edhe 

në vitet 89-ta kur si i ri, jam dalë prej Trepçës veç për shkak të mospajtimit me atë gjendje, po ashtu 

edhe gjatë viteve 98, 99 edhe pas lufte asnjëherë nuk e kam kursyer vetën, por kisha pas dëshirë me 

ditë dhe me muajt edhe më shumë. Andaj, unë jam këtu për me krye punën time, për sa vazhdoj me 

qenë Kryetar i Komunës, në momentin e duhur vendimet i marr mirë të menduara, në momentin kur 

unë e vlerësoj që duhet me marrë një vendim dhe një veprim, unë e bëj. Po derisa jam në një pozitë, 

unë e kryej punën me korrektësi, brenda kapaciteteve të mia, prandaj, mendoj që për tri vite e kam 

thënë, po e ripërsëris, me të vërtetë ju shprehim vlerësim dhe konsideratë gjithë anëtarëve të 

asamblistë, pa dallim politik edhe në kritika, se shpeshherë kanë pasur të drejtë, jam pajtuar në 

diskutime po edhe në kontribut. Po ashtu kam thënë, edhe po ua them, unë mundem me e dashtë 

këtë qytet sa ju, por edhe ju këtë qytet mundeni me e dashtë sa unë, tash, rolet ndërrojnë herë pozitë, 

herë opozitë, edhe unë kam atë pjesë, bash në këtë asamble në këtë sallë kam qenë edhe në pjesën e 

opozitës, kam qenë normalisht edhe kritikues ndaj proceseve të caktuara, andaj kur shihen punët që 

janë mirë siç janë rindërtimi i shtëpive në veri, çdo veprim i qeverisë aktuale që shkon në drejtim të 

rendit ligjit unë e përkrahë, çdo investim publik e përkrahë kudo që ndodh, po ashtu rruga për Selac, 

shumë mirë që është rregulluar. Mirëpo, kur janë rindërtua shtëpitë në veri, kur është bërë rruga për 

fshatrat Vidimriq, Vinarc dhe Gushavc, kur janë rindërtua mbi dyqind shtëpi, e qe besa kanë kris 

edhe plumbat. Unë nuk e bëj tash disnivelin dhe të them pse ju do s'jeni prej 99-ës në  politikë? 

S'kanë mund me e qenë në 99-ën në politikë se i kanë pas katër-pesë vjet, po këto gjana nuk po dua 

ta rëndoj fjalorin, se jam i bindur që me juve, me të gjithë kam me u taku në kohën kur s’kam me 

qenë në politikë, sepse kam me u taku me juve dhe do të përshëndetemi, do ti ruaj relacionet 

njerëzore me të gjithë sepse e shoh vetën edhe jashtë politikës. Vetëm një gjë që askush në këtë sallë 

nuk ka me pas mundësi me dëgjua nga unë e që pas 4-5 viteve mu pendua për atë se çka e kam 

thënë. Andaj, nuk kam qenë në debat, nuk kam pas mundësi të jem në atë debat, por përndryshe unë 

çdo natë jam në debate televizive. Pra edhe këtu në Kuvend, sa herë doni mbledhje të rregullta apo 

edhe të jashtëzakonshme unë do të jem pjesëmarrës sepse jam Kryetar i Komunës dhe nuk i 

shmangem. Vetëm dua ta theksoj se në rrugëtimin tim jam i lumtur dhe krenar që nuk kam lënduar 

njerëz pa fakte e besa as në të ardhmen nuk do ta bëj.  

Kryesuesja e Kuvendit Znj. Vesa Broja: Sa për sqarim Z. Mujka, diskutimi u hap për rend të 

ditës ndërsa kjo çka ju diskutuat nuk ka fare të bëj me rendin e ditës. Por, sa i përket diskutimit tuaj 

bash ju nuk keni të drejtë të ngritni atë çështje sepse unë kam qenë anëtare e kuvendit edhe në 

mandatin e kaluar bashkë me juve dhe ju të flisni për prezencën e Kryetarit dhe të transparencës së 

Kryetarit nuk ju takon fare. Andaj e falënderoj Kryetarin me prezencën e tij në të gjitha seancat 

përveç në njërën seancë që ka munguar. 

Faruk Mujka: Kryetar sa i përket nivelit të  kulturës në Kuvendin e Mitrovicës, ma merr mendja 

që nuk është meritë vetëm e juaja por e të gjithë neve, vetë qëndrimi edhe dëgjimi i fushatës tënde 

tash është një lloj kulture politike edhe e subjektit tonë, d.m.th, ta kemi mundësua të gjithë na që me 

pas një demokraci brenda Kuvendit. Ma merr mendje që edhe në diskutimet edhe vendimet e 

përbashkëta kur nuk na kanë shty inatet politike po kanë qenë në këtë funksion, mirëpo nuk na 

ndalon me i thënë mendimet e tona. E shfrytëzove këtë kohë me bërë një fushatë para neve edhe 

para qytetarëve, krejt në rregull, po kjo nuk e anashkalon faktin sepse atë ditë keni qenë në Mitrovicë 

dhe nuk keni dashur të merrni pjesë në debat, sepse ky debat është i vlerësuar. Më vjen keq, po ato 

debate që del çdo natë nëpër televizor, unë nuk i vlerësoj, sepse janë analistët të cilët janë të 

përgatitur për pyetje edhe për përgjigje. 

Kryetar, i ke hy edhe disa temave më të thella, temave të veriut, por shtëpitë janë ndërtua në 

vitin 2010, 2011 dhe 2012 kur ka qenë një Mitrovicë edhe kur një fasadë e një shtëpie ka kushtua 

34.000€. A tash po thoni jo, po atëherë janë ndërtua, të flasim realitetin nuk është njëjtë si atëherë 

si tash, po nuk po i hyjmë punëve të Qeverisë se jemi duke diskutua për çështje lokale, edhe nuk 

është Kryetar që ndoshta nuk keni fol për ato çështje që i përmende, ama keni punua për ato çështje 

që i përmende. edhe na mundemi me fol për shumë  rrugë  që janë në hetime, e çdo ditë që po 

punohen, e për disa rrugë që janë 50% më shumë se që kanë qenë të tenderuara, e për disa ndërtesa 

që e kemi kuptuar që i keni bë më të larta.  

Shumica e anëtarëve të LVV e lëshon mbledhjen në ora 10:35. 

Kryesuesja e Kuvendit Znj. Vesa Broja: Atëherë po vazhdojmë me rendite.  

Gazmend Asllani: Sa i përket diskutimit tuaj Z. Kryetar me Z. Mujka unë për atë pjesë nuk 

mundem me diskutua sepse nuk kam marr pjesë as unë personalisht, por ajo çka unë dua të ngris si 

çështje është se ekzekutivi nuk na përgjigjet në kërkesat tona dhe nuk na i sjellin raportet.  

Në mbledhjen e kaluar kam kërkuar një raport prej drejtoreshës së DA-së, nuk ka sjellë asnjë 

raport e asnjë arsyes të vetme, pse? A ka mundësi me ditë pse? Ekzekutivi është me jap llogari para 

neve, apo? Asnjëherë që tri vite, çka kam kërkua nuk kanë jep llogari para neve.  

 Po ashtu kam pyetje për drejtorin e DKRS-së, Z. Fahri Jashari, Nga mediat jemi njoftuar se në 

delegacioni nga Komuna e Mitrovicës që ka marrë pjesë në një shfaqje teatrale në Egjipt, ku 

pjesëmarrës, përveç jush dhe Menaxherit të Teatrit ishin edhe Drejtoresha e financave Znj. Igablle 

Islami dhe Zyrtari kryesor  financiar, Z. Zenel Çitaku, pastaj Zyrtari i personelit Z. Lavdim Musa, 

Kryesuesja e Kuvendit dhe asistentja e saj, ju lutem, a mund të na e sqaroni mbi çfarë baze është 

organizuar kjo pjesëmarrje? Arsyeja e pjesëmarrjes për secilin pjesëmarrës?, sa ka kushtuar dhe nga 

cilat fonde janë kryer këto pagesa? E kam edhe një pyetje për Drejtoreshën Igballe Islami, gjithashtu 

kemi informata se ju, bashkë me zyrtarin kryesor financiar Z. Zenel Çitaku, dhe bashkëpunëtorë të 

tjerë më herët gjatë këtij viti keni qenë në udhëtim zyrtar edhe në Bullgari, në një trajnim të 

organizuar po ashtu nga Komuna, a mund të na tregoni temën e trajnimit, koston e këtij trajnimi dhe 

mbi të gjitha, a keni raport për këtë udhëtim zyrtar? A mund të na tregoni në sa udhëtime zyrtare 

jashtë vendit keni qenë, kush kanë qenë pjesëmarrësit, si dhe koston financiare të tyre? 

Kryesuesja e Kuvendit Znj. Vesa Broja: Z. Asllani sa i përket pyetjeve, drejtori do t’ju përgjigjet 

tek pika pyetje dh përgjigje, për arsye që mos të dalim prej rendit të ditës, kurse sa i përket pyetjes 

që e ke parashtrua për drejtorinë e arsimit, drejtoresha më ka thënë se do të jem prezent në seancë  

dhe do të përgjigjem aty. 

Gazmend Asllani: Nuk kam bë pyetje po kam kërkuar Raport nga Drejtoria e Arsimit. 

Kryesuesja e Kuvendit Znj. Vesa Broja: atëherë a po merremi vesh që Drejtoresha të raporton 

tek pika - pyetje dhe përgjigje. 

Gazmend Asllani: Po bën, vetëm se unë kërkoj që ta kem raportin para vetës, sepse që një muaj 

e kam kërkuar këtë raport. 

Kryetari i Komunës Z. Bedri Hamza: Sa i përket raporteve të Drejtorive, raportet kanë ardhur 

në kuvend vazhdimisht, por Z. Asllani nëse keni kërkuar raport dhe e di që keni kërkuar dhe nuk 

keni pasur pyetje se po dëshironi me qenë më i qartë në diskutim, për seancën e radhës Drejtoreshë 

të lutem, po të kërkoj me ardh me raport me shkrim në procedurë të rregullt në kohë duhur edhe 

pastaj me diskutua për këtë çështje. A bënë kështu?  

Gazmend Asllani: Në rregull atëherë. 

 

Kryesuesja e Kuvendit Znj. Vesa Broja:  Hedh në votim rendin e ditës: 

1. Miratimi i procesverbalit nga mbledhja e kaluar 

2. Draft-Rregullore për plotësim-ndryshimin e Rregullores Nr. 01/2022 për Organizimin, 

Kompetencat dhe Përgjegjësitë e Administratës Komunale 

3. Draft-Statuti i Bibliotekës së qytetit “Latif Berisha” 

4. Plani i veprimit për persona me aftësi të kufizuara për vitet 2025-2027 

5. Plani i veprimit për shërbime sociale e familjare  

6. Pyetje dhe përgjigje 

Rezultati i votimit:  18 - për, 0 kundër dhe 0 abstenime. 

Rendi i ditës u miratua unanimisht. 

 

Pika 1 

Kryesuesja e Kuvendit hapi diskutimin për Procesverbalin nga mbledhja e kaluar.  

Rezultati i votimit: 19 - për, 0 kundër dhe 0 abstenime. 

Procesverbali nga mbledhja e kaluar u miratua pa diskutim. 

 

Pika 2 

Po vazhdojmë me pikën e dytë të rendit të ditës: Draft Rregullore Për plotësimin dhe ndryshimin 

e Rregullores Për organizimin, kompetencat dhe përgjegjësitë e administratës komunale. Po hap 

diskutimin. 

Florina Çitaku: Lidhur me Rregulloren për klasifikimin e pozitave të punës brenda ë komunës, 

unë kam vërejtjet e mia të theksuara. Mendoj që kjo është një çështje e ndjeshme, andaj konsideroj 

që është mirë të shtyhet për seancën e radhës në mënyrë që t'u jepet hapësira akoma Komisionit 

vlerësues që ta bëjë një punë më korrekte, më profesionale dhe më të arsyeshme, edhe ashtu ky 

versioni i dytë që na erdhi pak me vonesë dhe nuk kemi arritur mjaftueshëm që të bëjmë analizat e 

nevojshme, kështu që mendoj që jemi brenda afatit ligjor akoma dhe është mirë që të shtyhet për 

njërin prej seancave të radhës. mendoj që janë bërë disa shkelje ligjore aty edhe t'u japim hapësirë 

komisionit që t'i korrigjojnë ato, nuk po dua të lëshohem në argumente, sepse janë të shumta mirëpo 

kërkoj nga gjithë anëtarët e Kuvendit, kolegët e mi, që t'i bashkëngjiten thirrjes sime, t'i thërrasim 

ndërgjegjes në mënyrë që këto çështje të ndjeshme ta analizojmë më thellë. 

Fisnik Krasniqi:  Me dorëzimin që e pamë, unë propozoj që të gjithë arkitektët, pavarësisht nga 

struktura përkatësisht drejtoria në të cilën ushtrojmë detyrën të trajtohen në mënyrë të barabartë me 

klasë e njëjtë. Pra, prandaj, për ta eliminuar të gjitha pabarazitë eventuale, po e besoj që Komisioni 

hartues i këtij raporti të shqyrtojë vendosjen e të gjithë arkitektëve nën të njëjtën klasë, dhe 

koeficient për shkak të rëndësisë së veçantë të këtij profesioni, gjithmonë duke u bazuar në ligjet 

dhe aktet nënligjore në fuqi.  

Florina Çitaku: Ky është edhe një argument shtesë, mirëpo në qoftë se ka nevoja, kemi edhe 

argumente të tjera.  

Kryetari i Komunës Z. Bedri Hamza: Unë kërkoj, pasi u ngrit kjo çështje kështu, kërkoj që e 

njëjta të shtyhet, dhe duke i respektua afatet ligjore që të kthehet në procedurë në Kuvend edhe të 

aprovohet në afat ligjor.  

Kryesuesja e Kuvendit Znj.Vesa Broja: Atëherë meqë Kryetari vendosi që kjo pikë të  tërhiqet 

nga rendi i ditës kalojmë në pikën e radhës. 

Pika e 3 

Kryesuesja Vesa Broja e hap diskutimin. 

Pasi nuk kishte të lajmëruar për diskutim Kryesuesja vuri në votim Draft Statutin e 

Bibliotekës së Qytetit “Latif Berisha”. 

Rezultati i votimit 19 për, 0 kundër dhe 0 abstenime. 

Kryesuesja e konstatoi të miratuar Statutin e Bibliotekës së Qytetit “Latif Berisha”. 

 

Pika e 4 

Kryesuesja Vesa Broja e hap diskutimin. 

Pasi nuk kishte të lajmëruar për diskutim Kryesuesja vuri në votim Planin e veprimit për 

persona me aftësi të kufizuara për vitet 2025-2027. 

Rezultati i votimit 19 për, 0 kundër dhe 0 abstenime. 

Kryesuesja e konstatoi të miratuar Planin e veprimit për persona me aftësi të kufizuara 

për vitet 2025-2027. 

 

Pika e 5 

Kryesuesja Vesa Broja e hap diskutimin. 

Pasi nuk kishte të lajmëruar për diskutim Kryesuesja vuri në votim Planin e veprimit për 

shërbime sociale e familjare.  

Rezultati i votimit 19 për, 0 kundër dhe 0 abstenime. 

Kryesuesja e konstatoi të miratuar Planin e veprimit për shërbime sociale e familjare. 

 

Pika e 6 

Kryesuesja Vesa Broja e hap diskutimin. 

Gazmend Asllani: Unë i kërkoj përgjigjet në çështjet që i ngrita më herët. 

Fahri Jashari: Faleminderit për pyetjen Z. Asllani, Realisht, unë kam pasur ftesë prej Drejtorit 

të Teatrit për me marrë pjesë në një festival që i vetmi Teatri i Mitrovicës prej krejt Ballkanit ka 

marrë pjesë, dhe fatmirësisht jemi kthyer me një Çmim, në media e kam kuptua sidomos prej veriu-

info që e ka shkrua që ka marrë pjesë në një vend ku është mjaft luksoz edhe që kjo ju ka shkua prej 

asamblistëve, nuk e di sa qëndron por sido që të jetë nëse dëshironi informacione shtesë, duhesh me 

i drejtua Drejtorit të Teatrit që ju ka bë ftesë gjithë atyre për me qenë pjesë e atij udhëtimi. Ne i kemi 

mbuluar vetëm shpenzimet e udhëtimit, shpenzimet tjera kanë qenë të mbuluara nga organizatori.  

Kryesuesja e Kuvendit Znj. Vesa Broja: Z. Asllani për çdo gjë tjetër, mundesh me bë kërkesë 

për qasje në dokumente zyrtare dhe do ti merrni krejt informacionet të cilat po të interesojnë. 

Igballe Islami: Faleminderit shumë për pyetjen, definitivisht me pyetje të tilla, neve na ipet 

mundësia edhe mu qartësua edhe më shumë, falënderoj për atë tekstin që keni thonë që s'ka buxhet 

në kategorinë e pagave. Fillimisht po të njoftoj që disponueshmëria e mjeteve në kategorinë e pagave 

është e ndarë nga kategoria e mallrave dhe shërbimeve, janë dy kategori totalisht të ndryshme që 

s'kanë as ndërlidhje, domethënë si kode ekonomike, se çka paguhet prej mallrave dallon prej asaj se 

çka paguhet nga kategoria paga dhe mëditje. Është e vërtetë që Komuna e Mitrovicës ka pas deficit 

në paga dhe mëditje, këtë e dini, jeni dëshmitarë gjithë Asambleja Komunale. Në çdo raport që e 

kam pasqyruar ju kam tregu që kemi mungesë shkaku i ekzekutimit të vendimeve gjyqësore 

përmbarimore nga Thesari i Kosovës në emër të kontratës kolektive, për më shumë këtë muaj ne 

është dashtë të bëjmë edhe një korrigjim të planit, domethënë, një korrigjim të kuponëve të 

shpenzime në qëllim të ekzekutimit të pagave të rregullta për muajin nëntor, sepse nuk kemi pas 

mjete as për pagat e muajit nëntor, krejt këtë mundëm me dëshmua edhe me fakte edhe me 

dokumente.  

Sa i përket udhëtimit në të cilin unë kam marrë pjesë, unë kam pas ftesë nga Njësia e Auditimi 

të Brendshëm, të gjitha procedurat tjera janë të nga Agjencia e Auditimit të Brendshëm, në Trajnim 

kanë marrë pjesë edhe zyrtarët nga Departamenti i Buxhetit saktësisht nga Ministria e Financave 

Punës dhe Transfereve, gjithçka çka ty të intereson, qoftë raportet, qoftë temat, qoftë shpenzimet, 

jemi në gjendje me ti ofrua edhe dëshmi edhe qasje në dokumente publike meqenëse unë e 

konsideroj që kjo ka qenë një organizim nga njësia e auditimit të brendshëm në përputhje me planin 

e tyre të punës. 

Gazmend Asllani: Drejtoreshë ju lutem, më jepni një arsye dhe më tregoni se si keni mundur të 

shkoni në Egjipt dhe të bëni shpenzime luksoze dhe si keni sjell asnjë përfitim komunës, si keni 

mundur kur i keni lënë shkollat pa mësimdhënës sepse keni thanë se nuk ka buxhet, kurse tash po 

keni buxhet për shëtitje e me bë qejfe, realisht, kjo punë nuk mund të imagjinohet.  

Vesel Neziri: Së pari unë dua ta falënderoj Drejtoreshën e Arsimit, e cila ka marrë një vendim 

për largimin e doracakut prej shkollave, besoj që ishte vendim i duhur. Së dyti  sa i përket udhëtimit 

që keni bërë ju në Egjipt është një lajm i mirë që njëra prej aktorëve është zgjedhë njëra prej aktorëve 

më të mira, kështu që kuptohet që diçka e mirë u bë, shpenzimet që janë bërë atje ndoshta nuk jam 

unë kompetent me i ditë sa janë shpenzuar, Z. Asllani ka të drejtë me kërkua raport, raportin duhet 

me marrë. Mësimdhënësit nuk kanë me mbet pa rroga. 

Kryesuesja e Kuvendit Znj. Vesa Broja: Për sqarim Z. Hoti e ka propozua në KPF çështjen e 

doracakëve, që e përmendi Profa, por ajo çështje Z. Hoti, Drejtoresha nuk ka qenë pjesëmarrëse në 

KPF dhe atë çështje drejtoresha e kish përfunduar një ditë më herët. 

Muhamed Hoti: Ju lutem, këtij vargu të falënderimeve, ndoshta profesor i nderuar nëse ke 

dëshirë me i falënderua tu kisha lutë që së paku falënderoj të gjithë, sepse unë kam qenë nismëtari i 

atij rekomandimi këtë e kam ngrit në mbledhjen e KPF-së dhe e dyta, e nderuar Kryesuese, unë evlia 

nuk jam me e ditë, me mos prezencën e drejtoreshës çka ka pas plan. A po vendos? Unë e kam qenë 

ai që e kam rekomandua, andaj ju falënderoj që e keni miratua. 

 Gazmend Asllani: Po flas me z. Neziri, ajo shfaqe, unë besoj që diçka i ka sjellë komunës, por 

nuk i ka sjellë as Vesës, as Igballes, as Zenelit e as Lavdimit. Përfaqësues ka qenë Drejtori i Kulturës, 

Rinisë dhe Sportit edhe Drejtori i Teatrit, dhe nuk thash që kanë mbet mësimdhënësit pa rroga, po 

kanë thënë që s'ka buxhet për me hapë konkurse për mësimdhënëse, qysh kanë mund me shku në 

Egjipt me bë qejfe? Se nuk kanë qenë të ftuar.  

  

Mbledhja përfundoi punimet në ora 10:58 min. 

 

Mitrovicë                        Procesmbajtës:                              Kryesuesja e Kuvendit 

    _______________                          ________________ 

    Afërdita MAXHUNI                     Vesa BROJA  

